Ag bualadh le duine

Conas atá tú?

D’fhéadfá na focail seo a leanas a úsáid mar fhreagraí ar an gceist: Conas atá tú? Athscríobh na focail i gceart. Bí ag obair leis an duine atá in aice leat. 

Conas atá tú? / Cad é mar atá tú? / Cen chaoi a bhfuil tú?

1. og miath ___________________.

2. go áerb ____________________.

3. og easmarhta _______________.

4. eatrc og eorl ________________.

Cuir an cheist: Conas atá tú? ar an duine atá in aice. Beidh air an cheist a fhreagairt, ag baint úsáide as ceann de na freagraí thuas. Cuirfidh sé an cheist ar ais ortsa ansin (agus tú féin?) agus beidh ort an cheist a fhreagairt, ag baint úsáide as freagra eile. Ansin, déanfaidh sibh an rud céanna arís ach cuirfidh do pháirtnéir tús leis.
……………………………………….….[image: image1.wmf]…………………………………………

Ag bualadh le duine

Conas atá tú?

D’fhéadfá na focail seo a leanas a úsáid mar fhreagraí ar an gceist: Conas atá tú? Athscríobh na focail i gceart. Bí ag obair leis an duine atá in aice leat. 

Conas atá tú? / Cad é mar atá tú? / Cen chaoi a bhfuil tú?

1. og miath ___________________.

2. go áerb ____________________.

3. og easmarhta _______________.

4. eatrc og eorl ________________.

Cuir an cheist: Conas atá tú? ar an duine atá in aice. Beidh air an cheist a fhreagairt, ag baint úsáide as ceann de na freagraí thuas. Cuirfidh sé an cheist ar ais ortsa ansin (agus tú féin?) agus beidh ort an cheist a fhreagairt, ag baint úsáide as freagra eile. Ansin, déanfaidh sibh an rud céanna arís ach cuirfidh do pháirtnéir tús leis.
Ag bualadh le duine

Comhrá i gclúdach

Don mhúinteoir :
Tá rogha mhaith de cheisteanna sa ghreille thíos. Gearr amach an ghreille  agus cuir na ceisteanna i gclúdach litreach. Cuir na foghlaimeoirí i ngrúpaí de thriúr nó de cheathrar. Tabhair clúdach litreach do gach grúpa. Beidh ar fhoghlaimeoir amháin ceist a roghnú amach as an gclúdach. Cuirfidh sé an cheist sin ar an duine atá in aice leis. Beidh ar an duine sin an freagra cuí a thabhairt. Má tá gach duine sásta leis an bhfreagra roghnóidh an duine sin ceist ón gclúdach agus cuirfidh sé an cheist ar an gcéad duine eile atá in aice leisean agus leanfaidh an nós sin ar aghaidh go dtí go mbeidh na ceisteanna go léir curtha acu ar a chéile. Beidh orthu freagraí éagsúla a thabhairt chomh fada agus is féidir. 

*Mínigh dóibh nach n-úsáidtear: An bhfuil tú ceart go leor? mar bheannacht ach go gcloisfear é go minic sa rang. 

	An bhfuil tú go maith?
	An bhfuil tú go breá?

	An bhfuil tú ceart go leor?
	An bhfuil tú ceart go leor?

	An bhfuil tú go breá?
	An bhfuil tú go maith?

	Conas atá tú?
	Cad é mar atá tú?

	Conas atá tú?
	Cén chaoi ‘bhfuil tú?

	Cad é mar atá tú?
	Cén chaoi ‘bhfuil tú?


Ag bualadh le duine

Cad iad na freagraí? (A)
Léigh amach na beannachtaí seo a leanas. Beidh ar do pháirtnéir an bheannacht / an freagra ceart a rá.

1. Dia duit!

2. Cén chaoi a bhfuil tú?

3. An bhfuil tú go maith?

Ag bualadh le duine

Cad iad na freagraí? (B)

Léigh amach na beannachtaí seo a leanas. Beidh ar do pháirtnéir an bheannacht / an freagra ceart a rá.

1. An bhfuil tú go breá?

2. Dia is Muire duit.

3. Cad é mar atá tú?

Treoracha don mhúinteoir

Ag bualadh le duine





Labhairt
Le múineadh

Ag beannú do dhuine agus ag beannú ar ais do dhuine. 
Moltaí

1. Múin na beannachtaí seo a leanas don rang agus iarr orthu iad a rá i do dhiaidh: Dia duit. Dia is Muire duit. 
· Mínigh do na foghlaimeoirí go n-úsáidtear beannachtaí níos neamhfhoirmeálta freisin sa lá atá inniu ann, mar shampla: Haigh! Haló! 
· Mínigh go n-úsáidtear an bheannacht: Dia is Muire duit is Pádraig mar fhreagra ar Dia is Muire duit, nuair a bhíonn iontas ar dhuine bualadh le duine eile agus i gcanúintí áirithe mar phríomhbheannacht. 
· Beannaigh d’fhoghlaimeoir amháin sa rang. Iarr air tú a fhreagairt agus iarr air beannú don duine atá in aice leis. 
· Lean ar aghaidh mar sin go dtí go bhfuil gach duine tar éis na beannachtaí a chleachtadh os comhair an ranga. Is féidir leis na foghlaimeoirí cibé beannacht is mian leo a úsáid agus iad ag beannú don duine taobh leo ach caithfidh siad an ceann cuí a úsáid ag beannú ar ais, mar shampla: 

Múinteoir: 
Dia duit! 

Foghlaimeoir 1: Dia is Muire duit! (Ag casadh chuig a chomharsa:) Dia duit! 
Foghlaimeoir 2: Dia is Muire duit! (Ag casadh chuig a chomharsa:) Dia is Muire duit! 
agus araile. 
· Cuir na foghlaimeoirí i mbeirteanna agus iarr orthu beannú don duine atá in aice leo agus beannú ar ais. Iarr orthu róil a athrú. 
· Cuir ceist orthu faoi aon chosúlachtaí idir an tslí a mbeannaítear do dhuine sa Ghaeilge agus ina dteangacha féin.
2. Múin ceann amháin de na struchtúir seo thíos: an nath a úsáideann tú féin, nó a úsáidtear sa cheantar ina bhfuil cónaí ar an rang. Tá sé tábhachtach gan na foghlaimeoirí a bhuaireamh faoi na difríochtaí sna canúintí, go dtí go mbeidh siad muiníneach as an mbeannacht atá acu féin. 
· Beidh deis acu foghlaim faoi na leaganacha eile de na beannachtaí ar an mbileog Cá bhfuil an Ghaeltacht (Labhairt). 
Cad é mar atá tú? 
Cén chaoi a bhfuil tú? 
Conas atá tú?/ Conas tá tú?* 
· Múin roinnt freagraí éagsúla ar an gceist thuas: 

Go maith. Go raibh maith agat. 
Go breá. Go raibh maith agat. 
Go measartha / cuibheasach. 
Ceart go leor. 
· Déan cleachtadh ar na freagraí thuas go dtí go mbeidh an rang muiníneach astu. 
· Bain úsáid as an sleamhnán PowerPoint Conas atá tú? sa taispeántas Gníomhaíochtaí Labhartha mar chleachtadh. 
· Taispeáin na haghaidheanna difriúla, ceann ar cheann, agus beidh orthu go maith / go breá / go measartha / ceart go leor a rá le gach ceann acu. 
· Fiafraigh de dhaoine aonair sa rang ansin conas atá siad. Mar shampla: 

Múinteoir: 
Conas tá tú? (nó Cén chaoi a bhfuil tú? / Cad é mar atá tú?) 

Foghlaimeoir 1: Go maith. Go raibh maith agat. 

Múinteoir: 
Conas atá tú? 

Foghlaimeoir 2: Go breá. Go raibh maith agat. 
agus ar aghaidh mar sin go dtí go mbeidh cleachtadh déanta ag gach foghlaimeoir leat. 
· Suigh i gciorcal leo. Fiafraigh de dhuine de na foghlaimeoirí sa chiorcal conas atá sé. Nuair a fhreagraíonn an foghlaimeoir, caithfidh sé fiafraí den duine atá in aice leisean agus mar sin timpeall an ranga. Mar shampla: 

Múinteoir: 
Conas tá tú? 

Foghlaimeoir 1: Go maith. (Le foghlaimeoir 2:) Conas atá tú? 

Foghlaimeoir 2: Go breá. (Le foghlaimeoir 3:) Conas atá tú? 
agus araile. 
· Mínigh don rang gur féidir an nath: Ara nó Muise a chur roimh fhreagraí diúltacha:  
Conas tá tú? 
Ara, measartha. / Muise, ceart go leor. 
· Déan cleachtadh ar na freagraí éagsúla sin leis an rang trí cheist a chur ar fhoghlaimeoirí aonair faoin gcaoi ina bhfuil siad. 
· Meabhraigh don rang gurb é an gnáthnós nuair a chuirtear ceist ort faoin gcaoi ina bhfuil tú, ná freagra a thabhairt agus ansin an cheist chéanna a chur ar an duine a chuir an cheist ortsa. 
· Sa chás sin, cuirtear an focal féin leis an nath ceisteach: 

Cad é mar atá tú féin? nó Agus tú féin? 
Cén chaoi a bhfuil tú féin? nó Agus tú féin? 
Conas tá tú féin? nó Agus tú féin? 
· Léirigh seo do na foghlaimeoirí trí chomhrá a dhéanamh le duine sa rang: 

Múinteoir: 
Dia duit. 
Foghlaimeoir: 
Dia ‘s Muire duit. 
Múinteoir: 
Cad é mar atá tú? 
Foghlaimeoir: 
Go maith, go raibh maith agat. Agus tú féin? 
Múinteoir: 
Go breá. Go raibh maith agat. 
· Cuir na foghlaimeoirí ag obair i mbeirteanna. Tabhair cóip den bhileog Ag bualadh le duine - Conas atá tú? do na foghlaimeoirí. 
· Mínigh na treoracha dóibh. Beidh orthu freagraí na ceiste conas atá tú?/cén chaoi a bhfuil tú?/cad é mar atá tú? a athscríobh i gceart. 
· Ansin, cuirfidh duine acu ceist ar an duine eile faoi conas atá sé. Beidh airsean an cheist a fhreagairt, ag baint úsáide as ceann de na freagraí atá ann. Cuirfidh seisean an cheist ar ais ar an gcéad fhoghlaimeoir (agus tú féin?) agus beidh air féin an cheist a fhreagairt, ag baint úsáide as freagra eile. Ansin, déanfaidh siad an rud céanna arís ach cuirfidh an dara duine tús leis. 

3. Múin an cheist agus na freagraí thíos don rang: 

An bhfuil tú go maith? 
Tá. Tá mé go breá, go raibh maith agat. nó 
Tá, buíochas le Dia. 
· Déan druil leis an rang ar an gceist agus ar an bhfreagra thuas. Cuir ceist ar dhuine de na foghlaimeoirí, mar shampla: 

Múinteoir: 
An bhfuil tú go maith? 
Foghlaimeoir 1: Tá. Tá mé go breá, go raibh maith agat. 
Múinteoir: 
An bhfuil tú go maith? 
Foghlaimeoir 2: Tá, buíochas le Dia.
· Déan an ghníomhaíocht Ag bualadh le duine - Comhrá i gclúdach leo anois. 
· Tá rogha mhaith de cheisteanna sa ghreille. Gearr an ghreille suas agus cuir na ceisteanna i gclúdach litreach. 
· Cuir na foghlaimeoirí i ngrúpaí de thriúr nó de cheathrar. Tabhair clúdach litreach do gach grúpa. Beidh ar fhoghlaimeoir amháin ceist a roghnú amach as an gclúdach. Cuirfidh sé an cheist sin ar an duine atá in aice leis. Beidh ar an duine sin an freagra cuí a thabhairt, ag baint úsáide as an méid atá foghlamtha acu sa rang. Má tá gach duine sásta leis an bhfreagra roghnóidh an duine sin ceist ón gclúdach agus cuirfidh seisean an cheist ar an gcéad duine eile atá in aice leisean agus leanfaidh an nós sin ar aghaidh go dtí go mbeidh na ceisteanna go léir curtha ar a chéile acu. Beidh orthu freagraí éagsúla a thabhairt chomh fada agus is féidir (mínigh dóibh nach n-úsáidtear: An bhfuil tú ceart go leor? mar bheannacht ach go gcloisfear é go minic sa rang). 
· Nuair a bheidh an rang sách muiníneach as an gceist agus na freagraí thuas a úsáid, cuir ceist orthu an bhféadfaidís buille faoi thuairim a thabhairt faoi conas ceist a chur ar ais ar dhuine an bhfuil sé go maith. Léirigh le foghlaimeoir sa rang. Abair leis an bhfoghlaimeoir tosú: 

Foghlaimeoir: An bhfuil tú go maith? 

Múinteoir: Tá, go raibh maith agat. Agus tú féin? 

Foghlaimeoir: Tá mé go breá, buíochas le Dia.
· Ansin, fiafraigh de dhaoine aonair sa rang: An bhfuil tú go maith? Freagróidh an duine sin agus ansin caithfidh seisean ceist a chur ar an duine atá in aice leisean. Ar aghaidh mar sin timpeall an ranga: 

Múinteoir: 
An bhfuil tú go maith? 

Foghlaimeoir 1: Tá. Tá mé go breá, go raibh maith agat. Agus tú féin? 

Múinteoir: 
Ara, go measartha. 

Foghlaimeoir 1: An bhfuil tú go maith? 

Foghlaimeoir 2: Tá, go raibh maith agat. An bhfuil tú féin go maith? 
· Tabhair cóip den bhileog Ag bualadh le duine - Cad iad na freagraí? (A) d’fhoghlaimeoir amháin (Duine A) i ngach grúpa agus tabhair cóip den bhileog Ag bualadh le duine - Cad iad na freagraí? (B) don fhoghlaimeoir eile (Duine B). 
· Bí cinnte go dtuigeann siad na treoracha. Beidh orthu na beannachtaí atá os a gcomhair amach, a léamh amach os ard do na daoine atá in aice leo. Beidh ar a bpáirtnéirí an freagra cuí a rá. Nuair a bheidh Duine A críochnaithe léifidh Duine B a bheannachtaí amach agus beidh ar an duine eile na freagraí cuí a rá. 
· Téigh timpeall an ranga le linn na gníomhaíochta chun cabhrú leo. Déan nóta d’aon deacrachtaí a thugann tú faoi deara agus téigh siar ar na pointí sin.
Moltar na gníomhaíochtaí seo a nascadh leis an mbileog Cá bhfuil an Ghaeltacht? (Labhairt).
Freagraí

Ag bualadh le duine

Conas atá tú?
1. go maith

2. go breá

3. go measartha

4. ceart go leor

